चम्पावत 9 जून (सूवि),

साहसिक पर्यटन को बढ़ावा देने हेतु जनपद के 25 बच्चों का दल 12 दिवसीय टैªकिंग प्रशिक्षण अभियान के अन्तर्गत रूपकुण्ड (जनपद चमोली) की यात्रा करेगा। उक्त जानकारी देते हुए जिला पर्यटन अधिकारी राजेन्द्र सिंह ऐरी ने बताया कि 25 बच्चों के साथ गाइड, प्रशिक्षक भी साथ में रहेंगे। उन्होंने बताया कि बच्चों का दल 10 जून को चम्पावत से ग्वालदम, 11 जून को ग्वालदम से दिदीना तथा 12 जून को दिदीना से बेदिनी बुग्याल पहुंचकर दो दिन तक एक्लमटाईजेशन के साथ हाईएल्टीट्यूट सर्च एण्ड रेस्क्यू तकनीकी का अभ्यास करेगा। दल 14 जून को बेदिनी बुग्याल से भगुवाबासा प्रस्थान करेगा और 14 व 15 जून को भगुवाबासा में हाई एल्टीट्यूट राॅक क्लाइम्बिंग, माउण्टेन टर्मिनिलाॅजी का प्रशिक्षण प्राप्त करेगा। 

उन्होंने बताया कि दल 16 जून को भगुवाबासा से रूपकुण्ड व ज्यूरागलीधार पहुंचेगा और रात्रि विश्राम हेतु पातर नचैनिया में करेगा। ज्यूरागलीधार में दल को हिमालय में होने वाली हलचलों, उसके कारण, वहां पर पायी जाने वाली जड़ीबूटी, वन्यजीवों आदि के बारे में व्यापक जानकारी दी जायेगी। दल 17 जून को पातर नचैनियां, 18 जून को कुनौल, 19 जून को ग्वालदम तथा 20 जून को चम्पावत पहुॅचेगा। उन्होंने बताया कि मौसम प्रतिकूल होने एव दल की सुरक्षा को देखते हुए अपरिहार्य कारणों में दल लीडर दैनिक कार्यक्रमों में परिवर्तन कर सकेंगे। उन्होंने बताया कि दल में 17 बालक व 8 बालिकाएं प्रतिभाग कर रहीं हैं।
साहसिक पर्यटन में जनपद आने वाले समय में बेहतर, उम्दा परिणाम देगा, इसलिए जनपद के बच्चों को उच्च हिमालयी विशेषताओं को समझने, देखने का साहसिक पर्यटन विभाग द्वारा सुनहरा मौका दिया जा रहा है। साहसिक पर्यटन में विशेषज्ञता हाॅसिल करके गु्रप बनाकर रोजगार के नये अवसर सृजित किये जा सकते हैं इसलिए रूपकुण्ड जा रहे बच्चे प्रशिक्षक द्वारा दी जाने वाली जानकारियों को बारीकी से आत्मसात करें। उक्त बात आज जिला कार्यालय सभागार में 12 दिनी टैªकिंग प्रशिक्षण हेतु रूपकुण्ड जा रहे बच्चों के दल को संबोधित करते हुए जिलाधिकारी डा.अहमद इकबाल ने कही। उन्होंने यात्रा हेतु बच्चों को शुभकामनाएं देते हुए कहा कि जनपद के अलग-अलग क्षेत्र से इकठ्ठे हुए बच्चों को एक दूसरे को समझने और सीखने का अवसर भी इस साहसिक यात्रा में मिलेगा। उन्होंने सभी बच्चों को टीम भावना के साथ एक दूसरे का सहयोग करने तथा समय-समय पर गाईडों द्वारा दिये जाने वाले दिशा निर्देशों का अनुपालन करने का सुझाव दिया। इस अवसर पर जिलाधिकारी ने दल को हरी झंडी दिखाकर लोहाघाट कैम्प हेतु रवाना किया। 

दल बलवन्त सिंह कपकोटी के नेतृत्व में तथा प्रशिक्षक धन सिंह बिष्ट, विनोद भट्ट, रोजेन्द्र पुनेठा टेªंिकंग हेतु दल के साथ रहेंगे।
जिला सूचना अधिकारी, चम्पावत।
